
				এই পাতাটির মুদ্রণ সংশোধন করা প্রয়োজন। 
বনবাস
মায়ের কথা পড়ত মনে
বসে’ আঁধার রাতে,—
লক্ষণ ভাই যদি আমার
থাকত সাথে সাথে !
ঠাকুরদাদার মত বনে
আছেন ঋষি মুনি তাদের পায়ে প্রণাম করে
গল্প অনেক শুনি ।
রাক্ষসেরে ভয় করিনে
আছে গুহক মিতা, রাবণ আমার কি করবে মা
নেই ত আমার সীতা ! হনুমানকে যত্ন করে’
খাওয়াই দুধে ভাতে, লক্ষণ ভাই যদি আমার
থাকত সাথে সাথে !
মাগো আমায় দেনা কেন একটি ছোট ভাই—
দুইজনেতে মিলে আমরা
বনে চলে যাই ।

